ՏԵՂԵԿԱՆՔ-ՀԻՄՆԱՎՈՐՈՒՄ
 ԳՈՒՅՔԻ ՆՎԻՐԵԼՈՒ ՄԱՍԻՆ
ՀՀ կառավարության որոշման նախագծի 

Պետական գույքի կառավարման կոմիտե է դիմել ՀՀ Ազգային ժողովի «Քաղաքացիական պայմանագիր» խմբակցության պատգամավոր Լ. Ստեփանյանը հայտնելով, որ իրեն է դիմել ՀՀ Կոտայքի մարզի «Հրազդանի համայնքային գրադարան» ՀՈԱԿ-ի տնօրենը խնդրանքով հնարավորության դեպքում ԱԺ-ի հաշվեկշռում առկա, բայց արդեն փոխարինված համակարգչայի տեխնիկաները հնարավորության դեպքում տրամադրել ՀՈԱԿ-ին, քանի որ համայնքի թվով յոթ գրադարաններում հնարավոր չի լինում իրականացնել գրքերի թվայնացումը՝ համակարգիչների բացակայության կամ առկա համակարգիչների տեխնիկական սահմանափակումների պատճառով։
Միաժամանակ տեղեկացնելով, որ սույն դիմումի խնդրանքով դիմել է ԱԺ աշխատակազմի ղեկավար-գլխավոր քարտուղարին, ով աշխատանքային ընթացակարգի համաձայն տրամադրել է տեղեկատվություն, որ փոխարինված համակարգիչներ առկա են և կարող են տրամադրվել ՀՈԱԿ-ին։
[bookmark: _GoBack]ՀՀ ՏԿԵՆ պետական գույքի կառավարման կոմիտեի կողմից նախապատրաստվել և շրջանառության մեջ է դրվել «Գույք նվիրելու մասին» ՀՀ կառավարության որոշման նախագիծ, որով առաջարկվում է Ազգային ժողովի հաշվեկշռում հաշվառված 10 միավոր շարժական գույքը (համակարգչային տեխնիկա) հետ վերցնել և նվիրել Հայաստանի Հանրապետության Կոտայքի մարզի «Հրազդանի համայնքային գրադարան» ՀՈԱԿ-ին՝ համաձայն հավելվածի։
Կապը ռազմավարական փաստաթղթերի հետ. ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Նախագծի ընդունման արդյունքում հնարավորություն կստեղծվի համայնքի թվով յոթ գրադարաններում գրքերի թվայնացման ապահովման ու որակի բարձրացման նպատակով պետական սեփականություն հանդիսացող շարժական գույքը նվիրել համայնքին, ինչը բխում է ՀՀ կառավարության 2021-2026թթ. ծրագրի պահանջներից։
 «Գույք նվիրելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում  եկամուտների էական ավելացում կամ ծախսերի նվազեցում չի առաջացնի: 








